
VI. ANUNCIOS

A) ADMINISTRACIÓN AUTONÓMICA

CONSELLERÍA DO MEDIO RURAL E DO MAR

ANUNCIO do 20 de abril de 2015, do Xurado Provincial de Clasificación de 
Montes Veciñais en Man Común de Ourense, polo que se publica a Resolución 
do 20 de abril de 2015, relativa ao deslindamento entre as comunidades de 
montes comunais en man común de Vilar de Goia e Rubiais, no concello de 
Viana do Bolo.

Examinada a solicitude de conciliación formulada pola CMVMC de Vilar de Goia e pola 
CMVMC de Rubiais resultan os seguintes

Feitos:

Primeiro.  O 3 de decembro de 2013 a Comunidade de Vilar de Goia, propietaria do 
monte veciñal en man común Val de San Martiño e a Comunidade de Rubiais propietaria 
do monte veciñal en man común Pedra de Nostre, ambas no concello de Viana do Bolo, 
solicitaron a aprobación dun deslindamento realizado entre ambas as comunidades. Os 
interesados presentaron coa solicitude a acta de conciliación realizada ante o Xulgado de 
Paz de Viana do Bolo, acta de deslindamento parcial e certificacións de aprobacións de 
deslindamento das respectivas asembleas.

Segundo.  O 7 de xaneiro de 2015 o Servizo de Monte informou que a documentación 
presentada cumpría as exixencias previstas no artigo 53 da Lei 7/2012, do 28 de xuño, de 
montes de Galicia, e que o deslindamento realizado establece o límite entre ambos os dous 
montes dun xeito claro e inequívoco, polo que se emitía informe favorable o deslindamento 
solicitado.

Terceiro.  Na acta de deslindamento presentada coa solicitude as respectivas comuni-
dades acordan a modificación parcial dos límites entre os montes, que quedan da seguinte 
maneira:

– O acordo de deslindamento parte do punto nº 1, denominado Mallada da Corga, coor-
denadas X = 662094 e Y = 4667521, xa acordado con anterioridade, seguindo o límite de 
ambos os montes con predios particulares ata o punto nº 2, con coordenadas X = 661927 
e Y = 4667588.

– Na zona das Lamas o límite establécese pola liña que une o punto nº 2 e o punto nº 3 
con coordenadas X = 661893 e Y = 4667625.

– Na zona que se sitúa entre Os Cabezos de Rubiais e A Fraga do Paraíso o límite 
establécese pola estrada que une Cepedelo con Santo Agostiño entre o punto nº 4 con 
coordenadas X = 661727 e Y = 4667602 e o punto nº 5 con coordenadas X = 661369 e 
Y = 4667734.

Consideracións legais e técnicas:

Primeiro.  A presente resolución dítase ao abeiro do artigo 53 do Regulamento para a 
execución da Lei 13/1989, do 10 de outubro, de montes veciñais en man común, aprobado 
polo Decreto 260/1992, do 4 de setembro, e de conformidade co disposto na Lei 30/1992, 
do 26 de novembro, de réxime xurídico das administracións públicas e do procedemento 
administrativo común.

Segundo.  O artigo 53 da Lei 7/2012, do 28 de xuño, de montes de Galicia, recolle o 
procedemento que se debe seguir no deslindamento entre montes veciñais en man común 
e establece que o xurado provincial de montes veciñais en man común, logo do exame da 
documentación presentada, ditará resolución que será publicada no Diario Oficial de Gali-
cia e notificada ás comunidades interesadas.

De acordo cos feitos e fundamentos de dereito expostos, o Xurado Provincial de Cla-
sificación de Montes Veciñais en Man Común, de acordo co informe favorable do Servizo 
de Montes do 7 de xaneiro de 2015, acordou por unanimidade o día 18 de marzo de 2015:

Aprobar o acto de conciliación acadado pola CMVMC de Vilar de Goia e a CMVMC de 
Rubiais, de acordo co exposto no feito terceiro.

Contra esta resolución, que pon fin á vía administrativa, poderase interpoñer recurso 
potestativo de reposición perante o Xurado Provincial de Clasificación de Montes Veciñais 
en Man Común de Ourense no plazo dun mes, ou ben directamente recurso contencioso-
administrativo perante o Xulgado do Contencioso-Administrativo de Ourense, no prazo de 
dous meses contados desde o día seguinte ao desta resolución, de acordo co disposto no 
artigo 12 da Lei 13/1989 (citada), nos artigos 116 e 117 da Lei 30/1992, do 26 de novembro, 
de réxime xurídico das administracións públicas e do procedemento administrativo común, 

modificada pola Lei 4/1999, do 13 de xaneiro, e nos artigos 8 e 46 da Lei 29/1998, do 13 
de xullo, reguladora da xurisdición contencioso-administrativa.

Ourense, 20 de abril de 2015

Yago Borrajo Sánchez 
Presidente do Xurado Provincial de Clasificación 
de Montes Veciñais en Man Común de Ourense

VI. ANUNCIOS

A) ADMINISTRACIÓN AUTONÓMICA

CONSELLERÍA DO MEDIO RURAL

ANUNCIO do 10 de novembro de 2023, do Xurado Provincial de Clasificación 
de Montes Veciñais en Man Común de Ourense, polo que se publica a 
Resolución do 10 de novembro de 2023, relativa á solicitude de revisión de 
esbozo formulada polos representantes do monte veciñal en man común Val 
San Martiño, pertencente á Comunidade de Montes Veciñais en Man Común de 
Vilar de Goia, no concello de Viana do Bolo.

Examinada a solicitude de revisión de esbozo formulada polos representantes do monte 
veciñal en man común (MVMC) Val de San Martiño, pertencentes á Comunidade de Mon-
tes Veciñais en Man Común (CMVMC) de Vilar de Goia, no concello de Viana do Bolo, 
resultan os seguintes

Feitos:

Primeiro.  O 23.9.2022, a CMVMC de Vilar de Goia presentou unha solicitude (Rexel 
núm. 2022/2337776) de revisión de esbozo do MVMC Val San Martiño, no concello de 
Viana do Bolo.

Coa solicitude achegaron a seguinte documentación:

– Certificación do acordo da Asemblea Xeral do 27.8.2022.

– Memoria e planos.

– Arquivos xeográficos en formato vectorial.

Segundo.  O Servizo de Montes da Xefatura Territorial de Ourense emitiu un informe 
favorable o día 17 de febreiro de 2023 en relación coa citada solicitude. Nel indícase que o 
perímetro obxecto desta revisión parcial de esbozo inclúe o perímetro colindante con parti-
culares. Non se modifican os límites cos montes veciñais estremeiros.

A superficie do MVMC Val San Martiño, unha vez revisado o esbozo, resulta de 63,98 ha 
fronte ás 71,55 ha resultantes despois do deslinde con Pedra de Nostre, o que supón unha 
redución do 10 % da superficie.

Tendo en conta o anterior, emítese informe favorable sobre a revisión do esbozo do 
MVMC Val San Martiño.

Consideracións legais e técnicas:

Único.  A Lei 7/2012, do 28 de xuño, de montes de Galicia, na súa disposición transito-
ria décimo terceira, establece o procedemento de revisión de esbozos de montes veciñais 
en man común. 

De acordo con ela, os esbozos de montes veciñais integrados nun expediente que, pola 
súa antigüidade, non reúnan as características de fiabilidade e precisión que exixen as no-
vas técnicas topográficas poderán ser obxecto de revisión e axustaranse e completaranse 
con aqueles datos e documentos que se consideren necesarios, en particular os requiridos 
para a súa inmatriculación no Rexistro da Propiedade.

De acordo cos feitos e fundamentos de dereito expostos, e tendo en conta o informe fa-
vorable do Servizo de Montes do día 17 de febreiro de 2023, o Xurado Provincial de Montes 
Veciñais en Man Común acordou por unanimidade o día 23 de outubro de 2023:

Aprobar a proposta de revisión de esbozo do MVMC Val San Martiño, pertencente á 
CMVMC de Vilar de Goia, no concello de Viana do Bolo.

Ourense, 10 de novembro de 2023

O presidente do Xurado Provincial de Clasificación  
de Montes Veciñais en Man Común de Ourense 

P.S. (Resolución do 12.7.2022) 
José Antonio García Rodríguez 

Xefe do Servizo Xurídico-Administrativo

